
Згадкі пра выставу 
"Цуды маляванак”, 
прысвечаную 120-годдзю 
беларускага асветніка, 
пісьменніка, фалькларыста, 
мастака і культуролага 
Язэпа Драздовіча, 
якая прайшла ў сталічнай 
мастацкай галерэі 
"Універсітэт культуры".

Іладкаваная экспазіцыя ста- 
лася падвядзеннем выні- 
каў вялікай плённай працы 

аб'яднання заслаўскіх творцаў 
“Мастак", а менавіта —  праве- 
дзеных аб'яднаннем сямі пле- 
нэраў маляваных дываноў. Вы- 
става гэтая сталася, мяркую, са- 
праўднай кульмінацыяй шэрагу 
мерапрыемстваў, арганізаваных 
беларускай грамадскасцю да юбі- 
лею Я. Драэдовіча.

"Цуды маляванак" склалі 149 
работ, у  якіх адлюстраваліся су- 
часныя погляды на развіццё тра- 
дыцыйнага беларускага малява- 
нага дывана. Разнастайныя ма- 
стацкія прыёмы, індывідуальны 
аўгарскі падыход да тэхнікі маля- 
ванкі значна ўзбагацілі агульнуіо 
мастацкую прастору экспазіцыі, 
узмацнілі ўражанні гледача ад 
спрычынення да цудаў малявана- 
га свету. Свае работы црадставілі 
як і вядомыя майстры —  Святла- 
на Каткова, Аляксандр Шатэрнік, 
Вольта Сазыкіна, Віктар Марка- 
вец, Аляксей Марачкін, Валянці- 
на Дойка, Вольта Гардзяёнак-Кі- 
рэева, Ліліяна Гудава, Валянціна 
Бартлава, Маргарита Шчамялёва, 
так і многія маладыя мастакі ды 
студэнты Беларускага дзяржаў- 
нага універсітэта культуры і мас- 
тацтваў і Беларускай дзяржаўнай 
акадэміі мастацтваў.

Сам факт, што ў  адной прасто- 
ры аб'ядналіся і вядомыя, сгалыя 
масгакі, і творчая моладзь, кра- 
самоўна распавядае пра тое, што 
праца, распачатая ў  1970 —  1980-х 
гадах адраджэнцамі беларушчы- 
ны рабілася не марна і дала свой 
плён, сувязь паміж пакаленнямі 
не перарвалася. Старэйшае пака- 
ленне эдолела перадаць сваім па- 
слядоўнікам любоў да маляванага 
дывана, захапленне яго таямніца- 
мі, прагу да насычэння яго жыц- 
цесцвярджальнай энергетыкай. 
Улюбёнасць у  маляванку перада- 
лася ад мастакоў шматлікім навед- 
вальнікам галерэі, прычым прыхо- 
дзілі на выставу ў  асноўным людзі

Жывое 
паветра 
маяяванкі
неабыякавыя, зацікаўленыя бела­
рускай гісторыяй і культурай.

Паводле вынікаў выставы яе 
куратарам, вядомай мастацтва- 
знаўцай Таццянай Гаранскай бы­
ла арганізавана навуковая канфе- 
рэнцыя “Маляваны дыван у пра- 
сторы сучаснага беларускага вы- 
яўленчага мастацтва". Праходзіла 
яна ў вельмі ўгульным куточку 
мінскай арт-прасторы —  фаль- 
варку "Добрыя Мыслі". Перад 
прысутнымі выступілі вядомыя 
дзеячы беларускай культуры і 
мастацтва.

Распачаў канферэнцыю док- 
тар філалагічных навук Арсен 
Ліс. У  свой час Арсен Сяргеевіч, 
працуючы ў віленскіх архівах, 
натыкнуўся на не вядомую тады 
графіку Язэпа Драздовіча, пгго 
і вызначыла далейшы лёс наву- 
коўца. Адклаўшы ўбок дысерта- 
цыю, Арсень Ліс “пакрочыў па 
жыццёвых сцежках Драздовіча". 
Дарэчы, яго першая публікацыя 
пра Язэпа Драздовіча з'явілася ў 
1963 годзе ў часопісе “Полымя". 
Паводле слоў Арсена Сяргеевіча, 
галоўнай сваёй задачай Драздовіч 
бачыў асвету беларускага народа. 
Пры дапамозе маляванкі, выка- 
рыстоўваючы яе масгацкую мову, 
ён уводзіў у  сялянскую хату края- 
віды, помнікі архітэктуры, фанта- 
стычныя выявы.

Мастак Аляксей Марачкін з 
іумарам распавёў пра шматлікія 
выпадкі з экспедыцый па зборы 
маляваных дываноў. Яго калега 
Віктар Маркавец падзяліўся ўс- 
памінамі пра першую выставу 
гэтых твораў у  сталічным Палацы 
мастацтва, пра арганізацыю сямі 
пленэраў у Заслаўі. Намеснік ды- 
рэктара па навуковай рабоце За- 
слаўскага гісторыка-культурнага 
музея-запаведніка Віталь Казлоў- 
скі пазначыў тэарэтычныя аспек­
ты рэгенерацыі традыцыі малява­
нага дывана ў сучасным беларус- 
кім мастацтве. Таксама выступілі 
з дакладамі дацэнт кафедры на- 
роднага дэкаратыўна-прыкладно- 
га мастацтва БДУКіМ Тамара Ва- 
сюк, дацэнт кафедры мадэляван- 
ня адзення і тканінаў Беларускай 
дзяржаўнай акадэміі мастацгваў 
Маргарыта Шчамялёва, аспірант 
БДАМ Вольга Быстрова.

Выстава "Цуды маляванак" 
—  далёка не першы з праектаў 
галерэі "Універсітэт культуры", 
скіраваных на папулярызацыю 
беларускага этна-арта. Адным з 
асноўных напрамкаў дзейнасці 
галерэі з'яўляецца прапаганда 
дасягненпяў беларускага дэкара- 
тыўна-прыкладнога мастацтва, у 
якім маляваны дыван, унікальны 
народіш жывапіс займае вельмі 
важнае месца.

Выставы “Калядная зорка", 
"Кола агню", “Спадчына", “Вяс- 
на-красна", "Зямля пад белымі 
крыламі", "Віват альма-матэр!", 
шматлікія выставы-абароны дып- 
ломных работ студэнтаў кафедры 
народнага дэкаратыўна-прыклад- 
нога мастацтва БДУ культуры і 
мастацгваў, праведзеныя на ба­
зе галерэі, дэманстравалі мінскай 
публіцы вынікі навучання, за- 
снаванага на падмурку народней 
мастацкай спадчыны. Сярод вы- 
кладчыкаў кафедры сапраўднымі 
рупліўцамі вызначыліся масгакі 
Рыгор Шаура, Тамара Васюк, Лі- 
дзія Малахава, Ала Непачаловіч, 
Нэлі Валынец і іншыя. Плён іх 
самаадданай працы відавочны ў  
навучальных, дыпломных і сама- 
стойных творах вучняў-пасля- 
доўнікаў многія з якіх з'яўляюц- 
ца стьшендЕііятамі спецыяльнага 
фонду Прэзідэнта Рэспублікі Бе­
ларусь па падтрымцы таленавітай 
моладзі, лаўрэатамі і дыпламанта- 
мі рэспубліканскіх і міжнародных 
конкурсаў.

У  красавіку 2006 года ў  галерэі 
адбылася выстава "Цуды малява­
нага свету", прысвечаная 110-год- 
дзю мастачкі Алены Кіш. Куратар 
выставы Яўген Шунейка распра- 
цаваў канцэпцыю экспазіцыі, дэві- 
зам якой з'яўлялася фраза: "Свет 
ідэальных жаданняў". Выстава 
дэманстравала творчасць Рыго- 
ра Іванова, Ігара Рымашэўскага, 
Аюдмілы Шчамялёвай, іншых су- 
часных беларускіх мастакоў Тых 
мастакоў, якія натхняюцца спад- 
чынай класіка беларускага інсіту 
Алены Кіш і арыентуюцца ў  сваёй 
творчасці не на хутказменлівыя 
заходнееўрапейскія тэндэнцыі, а 
ў  большай ступені на нацыяналь- 
ныя традыцыі, на чыстую глыбі- 
ню народнага светаўспрымання.

Мастак сённяшняга дня не мо- 
жа застацца ўбаку ад глабалістыч- 
ных працэсаў, на яго не можа 
не ўздзейнічаць рьггм сучаснага 
жыцця. Новыя формы мастацтва, 
падыходы до стварэння выявы, 
тэхнічныя прылады, эстэтычная 
рэвалюцыя ў  вызначэнні таго, 
што можа быць аб'ектам мастацт­
ва, ставяць перад творцам новыя 
задачы, нясуць новыя выклікі, вы- 
мушаюць мастака тым ці іншым 
чынам рэагаваць на іх. Разнастай- 
насць пошукаў у  сферы сучас­
нага мастацтва, карусель разна- 
стайных эксперыментаў нясуць у  
сабе пагрозу для індывідуальнасці 
творчай асобы — небяспеку рас- 
тварыцца ў  модных тэндэнцыях, 
страціць уласнае аблічча. Вырата- 
ваннем ад гэтай небяспекі можа 
быць надзейны падмурак нацы- 
янальнай традыцыі, вялікі пласт 
матэрыяльнай культуры, створа- 
ны нашымі продкамі. Спалучэнне 
традыцыі і сучаснага мае усе шан­
сы быць паспяховым для мастака, 
які шукае натхненне ў  сінтэзе 
народнага і наднацыянальнага. 
Жывы глыток паветра ў  вакууме 
нечалавечых трэндаў сучаснага 
мастацтва дапаможа мастаку за- 
хаваць самабытнае ў  сваёй твор- 
часці і дасягнуць галоўнай звыш- 
мэты —  стварэння унікальнага 
мастацкага твора.

Дзяніс БАРСУКОЎ 
Фота Віктара Ковалёва

